
				এই পাতাটির মুদ্রণ সংশোধন করা প্রয়োজন। 
সোনার চেয়ে দামি > ア。
বেশ করেছ। রোয়াকে বসে গম ঝাড়ছি, মুখ অন্ধকার করে রাখালবাবু তোমার ছেলেকে নিয়ে গিয়ে হাজির। গম ঝাড়ছি দেখে বললেন, ও, আপনিও কাজে ব্যস্ত ! আমি বললাম, এ কাজ দুঘণ্টা বাদে করলেও চলবে, ও বেলা করলেও চলবে, কী বলবেন বলুন না ? বললেন তোমার কথাআসছি বলে ছেলেকে গছিয়ে দিয়ে তুমি নাকি ভেগেছ, উনি বেরোতে পারছেন না। আমি বললাম, আমার কাছে রেখে যান না খোকাকে ? বললে তুমি বিশ্বোস করবে না ভাই, ছেলেটাকে দাড়াম কবে। রোয়াকে বসিয়ে দিয়ে গাঁটগট করে বেরিয়ে গেলেন। আমিই যেন অপরাধ করেছি ! খোকা বেচারা কেঁদে যায়। আর কী, কত কষ্টে যে ঠান্ড করেছি। তোমার ছেলেকে।
রাসিয়ে রসিয়ে কথা কইতে বড়ো ভালোবাসে বাসস্ট্রী। কথা বলার এমন একটা নাটকীয় উপলক্ষ পেয়ে তারা যেন খুশির সীমা নেই। এতক্ষণ বোধ হয় সবিস্তারে শোভার কাছে বিবরণ দিচ্ছিল, সাধনা এসে পড়ায় আরেকবার বলার সুযোগ পেয়েছে।
পরনে তার বেনারসি, জর্জোিটব ব্লাউজ ! দেয়ালের ও পাশ থেকে একই বাড়ির একদিকের দরজা দিয়ে বেরিয়ে আর একদিকের দরজা দিয়ে এ পাশে আসবার জন্য সে বেনারসি শাড়ি আর জর্জেটির ব্লাউজ পরেনি, এই দামি জামা কাপড়ে রানি সেজেই সে কুলো দিয়ে রেশনের গম दोएछिल।
রাজীবের জেল ঠেকাতে আর নতুন করে ব্যাবসা গড়ে তুলতে সে শুধু জমানো টাকা আর গায়ের গয়নাই দেয়নি, তার জন্য কাপড় কেনা নিষেধ কবে সুকুম জারি করেছে।
দামি দামি ভালো ভালো শাড়ি জমেছে অনেক, সর্বদা পরে পরে সেগুলি সে ছিড়ছে। অসময়ে তার জন্য কম দামি কাপড় কেনার পয়সা খরচ করারও দরকার নেই রাজীবের।
বলে, দুবছর চালিয়ে দেব। রাজীবের জন্য, নিজের স্বামীর জন্য। দেশ জুড়ে কাপড়ের হাহাকারের জন্য যদি তার এই সিদ্ধাস্ত হত যে যারা উলঙ্গিনি হতে বসেছে তারা যতদিন কাপড় না পায় আমি একখানা কাপড়ও কিনব না, তীতের রংবেরঙের শাড়ি থেকে জর্জেট বেনারসি পর্যন্ত জমানো শাড়িগুলি আটপউরে কাপড়ের মতো ঘরে পরে ছিড়ে প্ৰায়শ্চিত্ত করব। এতদিন কাপড়-চোরদের প্রশ্ৰয় দেওয়ার জন্য !
সাধনা ভাবে, এ সব কথা কি উকিও মারে না বাসষ্ঠীর মনে ? সাধনা কিনা সদ্য সদ্য ঘুরে এসেছে উদবাস্তু কলোনি থেকে নিজের চােখে দেখে এসেছে মেয়েরা সেখানে কী দিয়ে কীভাবে লজ্জা নিবারণ করছে, জেনে এসেছে মালতী কেন আজ তিনদিন ঘর থেকে বার হতে পারে না।--বেনারসি পরা বাসস্ট্রীকে দেখে কথাটা তাই তার জোরের সঙ্গে মনে পড়ে। স্বামীর জন্য-বিপদগ্ৰস্ত স্বামী যাতে আবাব গা-ঝাড়া দিয়ে উঠতে পারে, সামলে সুমলে নিতে
বাসন্তীর পণ শুধু এই জন্য !
মোটাসোটা আঁটোসাটাে ফরসা সুন্দরী স্বামী সোহগিনি বউ। স্বামী বই সে জানে না ! পাঁচ মিনিটের জায়গায় আধঘণ্টারও বেশি দেরি করে ফেলায় নিজেকে সতাই অপরাধিনী মনে করে দ্রুতপদে সসংকোচে সাধনা বাড়ি ফিরেছিল। ভাববার চেষ্টাও করেছিল কীভাবে কী বলে কুদ্ধ রাখালের কাছে কৈফিয়ত দেবে।
বাসন্তীর কাছে রাখালের কীর্তিকাহিনি শুনতে শুনতে তার মুখে মেঘ নেমে আসে। তবু সে চুপ করে থাকে। তার চুপ করে থাকা আর তার মুখের কঠিন ভাব ভড়কে দেয় বাসন্তীকে। সে একটু শঙ্কিত ভাবেই দরদ দিয়ে জিজ্ঞাসা করে, এ রকম কী করতে আছে ভাই ? কিছু হয়েছে নাকি ? তা যদি হয়ে থাকে তাহলে অবশ্য ভাবনা নেই। যতই রাগ হয়ে থােক, ফিরে আসতে আসতে রাগ অনেকটা

